
АЛҒЫС БІЛДІРЕМІЗ!

АҚТӨБЕ ОБЛЫСТЫҚ ЖАСТАР РЕСУРСТЫҚ ОРТАЛЫҒЫНЫҢ 
ҰЙЫМДАСТЫРУЫМЕН  «ОБЛЫСТЫҚ ЖАСТАР СЫЙЛЫҒЫ – 2024» 
БАЙҚАУЫНЫҢ МАРАПАТТАУ КЕШІ ӨТТІ.

ОБЛЫС КӨЛЕМІНДЕ МЕМЛЕКЕТТІК ЖАСТАР САЯСАТЫНЫҢ 
ДАМУЫНА, ЕЛДІҢ САЯСИ ЖӘНЕ ҚОҒАМ ӨМІРІНЕ БЕЛСЕНЕ АРА-
ЛАСЫП, ЗОР ҮЛЕС ҚОСҚАН ЖАС АЗАМАТТАРДЫ, ӘР САЛА БОЙ-
ЫНША ӨЗ ІСІНІҢ ШЕБЕРЛЕРІН МАРАПАТТАУ МАҚСАТЫНДА ӨТКЕН 
БАСҚОСУДА АҚТӨБЕ ОБЛЫСЫНЫҢ ЖАСТАР САЯСАТЫ МӘСЕЛЕ-
ЛЕРІ БАСҚАРМАСЫНЫҢ БАСШЫСЫ МИРХАН ЕРМАҒАНБЕТОВ ОБ-
ЛЫСТАҒЫ ЖАСТАР РЕСУРСТЫҚ ОРТАЛЫҚТАРЫНЫҢ АТҚАРҒАН 

ЖҰМЫСТАРЫНА ТОҚТАЛЫП, ЖЫЛ ҮЗДІКТЕРІН МАРАПАТТАДЫ. 
 БАЙҒАНИН АУДАНДЫҚ ЖАСТАР РЕСУРСТЫҚ ОРТАЛЫҒЫ – 

«ЖЫЛ ҮЗДІГІ» ДЕП ТАНЫЛДЫ. «ЖЫЛ СЕРПІНІ» НОМИНАЦИЯСЫН 
- ОЙЫЛ АУДАНДЫҚ ЖАСТАР РЕСУРСТЫҚ ОРТАЛЫҒЫ; «ҮЗДІК КРЕ-
АТИВТІ ОРТАЛЫҚ» НОМИНАЦИЯСЫН - ТЕМІР АУДАНДЫҚ ЖАСТАР 
РЕСУРСТЫҚ ОРТАЛЫҒЫ ИЕЛЕНДІ. «ҮЗДІК ПЕРСПЕКТИВТІ ОРТА-
ЛЫҚ» НОМИНАЦИЯСЫНА - ЫРҒЫЗ АУДАНДЫҚ ЖАСТАР РЕСУР-
СТЫҚ ОРТАЛЫҒЫ ЖӘНЕ ҚОБДА АУДАНДЫҚ ЖАСТАР РЕСУРСТЫҚ 
ОРТАЛЫҒЫ ЛАЙЫҚ ДЕП ТАНЫЛДЫ.

СОНЫМЕН ҚАТАР, 2024 ЖЫЛЫ ЖАСАҒАН ИГІЛІКТІ ЖҰМЫСТАРЫ 
МЕН ӨҢІРДЕГІ ЖАСТАР САЯСАТЫНЫҢ ДАМУЫНА ҚОСҚАН ЕЛЕУЛІ 
ҮЛЕСТЕРІ ҮШІН АҚТӨБЕ ҚАЛАСЫНЫҢ ЖАСТАР РЕСУРСТЫҚ ОРТА-
ЛЫҒЫНЫҢ ҰЖЫМЫ АЛҒЫС ХАТПЕН МАРАПАТТАЛДЫ.

ЖЕҢІМПАЗДАР АРНАЙЫ АЛҒЫС ХАТТАРҒА, ГҮЛ ШОҚТАРЫНА 
ЖӘНЕ СТАТУЭТКАЛАРҒА ИЕ БОЛДЫ.

ШАРАҒА «АҚТӨБЕ ЖАСТАРЫ» ТҰРҒЫН ҮЙ БАҒДАРЛАМАСЫНЫҢ 
ЖЕҢІМПАЗДАРЫ, ЖЫЛ ҮЗДІКТЕРІ ЖӘНЕ БЕЛСЕНДІ ЖАСТАР ҚА-
ТЫСТЫ.  

ӘЛЕУМЕТТІК 
ТӨЛЕМДЕРДЕГІ 
ОҢ ӨЗГЕРІСТЕР

ӘЛЕУМЕТТІК 
ТӨЛЕМДЕРДЕГІ 
ОҢ ӨЗГЕРІСТЕР

Жыл басында әлеуметтік төлемдерде қандай 
өзгерістер  бар? Мөлшерлері қаншаға өсті? Ти-
есілі азаматтар қандай мемлекеттік жәрдемақы-
ларды ала алады? 

Осындай басқа да сұрақтармен «Азаматтарға ар-
налған үкімет» МК  Ырғыз аудандық бөлімінің бас ма-
маны Света Бітімбаеваға хабарласқанымызда төмен-
дегідей ресми жауаптар алдық...

«2025-2027 жылдарға  арналған республикалық 
бюджет туралы» Қазақстан Республикасының Заңы-
на сәйкес 2025 жылғы 1 қаңтардан бастап:              

Жасы  және  еңбек  сіңірген жылдары бойынша 
зейнетақы төлемдері - 8,5 пайызға,мемлекеттік база-
лық зейнетақы төлемі - 6,5% өсті. 

Жасы  және  еңбек  сіңірген жылдары бойынша 
зейнетақының ең төменгі мөлшері – 62771 теңге, ең 
жоғары мөлшері - 162195 теңге,

Мемлекеттік базалық зейнетақының ең төменгі 
мөлшері – 32360 теңге, ең жоғары мөлшері  50851 
теңге болып белгіленді.

Базалық және бірлескен төлемдерді ескере оты-
рып ,зейнетақының жалпы мөлшері: ең төменгі мөл-
шері-95131 теңге,ең жоғары мөлшері-213046теңге.

Сонымен бірге  төмендегі әлеуметтік жәрдемақы-
лар мен әлеуметтік төлемдердің мөлшері арттырыл-
ды: 

бала тууына байланысты бiржолғы төленетін 
мемлекеттік жәрдемақы 1,2,3 ші балаға 149416 тг, 
4 және одан жоғары балаға 247716 тг

ай сайынғы бала бір жарым жасқа толғанға 

дейін оның күтіміне төленетін мемлекеттік жәрде-
мақы: 1ші балаға-22648тг, 2ші балаға-26777тг, 3ші 
балаға-30867тг, 4ші балаға 34995тг

бірге тұратын төрт және одан көп кәмелетке 
толмаған баласы, оның ішінде кәмелеттік жасқа 
толғаннан кейін білім беру ұйымдарын бітіретін 
уақытқа дейін (бірақ жиырма үш жасқа толғанға 
дейін) орта, техникалық және кәсіптік, орта 
білімнен кейінгі, жоғары және (немесе) жоғары оқу 
орнынан кейінгі білім беру ұйымдарында күндізгі 
оқу нысаны бойынша білім алатын балалары бар 
көпбалалы отбасыларға берілетін ай сайынғы 
жәрдемақы: 4 балаға 63030тг, 5 балаға-78798тг, 6 
балаға 94564тг, 7 балаға-110334 тг, 8 және одан да 
көп балалары бар отбасыға-әр балаға 4 айлық 
есептік көрсеткіш.

«Алтын алқа», «Батыр ана» және I дәрежелі 
«Ана даңқы» ордендерімен марапатталған  ана-
ларға берілетін жәрдемақы-29097тг, «Күміс алқа» 
орденімен марапатталған аналарға-25165тг

Мүгедектігі бар баланы тәрбиелеп отырған 
ата-аналарға, бала кезінен 1-ші топтағы мүгедек-
тің күтімін жүзеге асыратын отбасыларға  жәрде-
мақы-74428тг

Мүгедектігі бар азаматтардың және асыраушы-
сынан айрылуына байланысты жәрдемақы алушы-
лардың жәрдемақысы ең төменгі  күкөріс деңгейіне 
байланысты өсірілді.

«Ырғыз-ақпарат»

Директор  Ғалымбек САРБУПИН

Қазақстан Республикасы 
Ақпарат және коммуникация министрлігі

Байланыс, ақпараттандыру және бұқаралық  
ақпарат құралдары саласындағы мемлекеттік 
бақылау комитетінде  12.01.2017 жылы тіркеліп, 

№16292-Г куәлігі берілген.

             Тілші                               Тұрсынбек Ақдәулетов         tursynbek-73@mail.ru 
                                                                     
                      Дизайнер                       Нұргүл  ҚҰЛМАҒАНБЕТОВА     

Тапсырыс №53
Көлемі 1 баспа табақ,

ИНДЕКСІ 65511
«Хабар-Сервис» баспаханасында басылды.

 Ақтөбе қаласы, Смағұлов көшесі, №9/2.

Басылу сапасы жөнінде 
40-04-00 телефонына хабарласуға болады.

Дерматомикоздар – микроскопиялық 
дерматофит саңырауқұлақтарынан туын-
даған тері ауруы. Инфекцияның негізгі 
көзі – үй жануарлары, әсіресе қаңғыбас 
жануарлар (мысық, иттер), сондай-ақ ауру 
адамдар. Инфекция науқас адаммен және 
жануармен тікелей (тығыз) немесе жанама 
байланыста, қол арқылы (қол алысқан кез-
де), жалпы пайдаланатын заттар арқылы 
жұғады.

Аурудың инкубациялық кезеңі бір ап-
тадан бір айға дейін созылады. Саңыра-
уқұлақтың теріні зақымдануының белгілері 
қоздырғыштың түріне және зақымданудың 
орналасуына байланысты: 

- бастың түкті бөлігінде шаштың түсуімен 
және терінің қабыршақтануымен бірге 
жүретін бөртпе пайда болады;

- тегіс теріде дөңгелек қабыну дақтары 
пайда болады, дақтардың ортасында қабы-
ршақтану байқалады.

Дерматомикоз халық арасында кең та-
ралған. Бұл ретте науқастардың көпшілігі 
өз ауруларына мән бермейді, моншаға, 
саунаға, бассейнге, спортзалға, сұлулық 
салондарына барып, басқалардың денсау-
лығына қауіп төндіреді.

Дерматомикоз инфекциясының алдын 
алу үшін мынадай қағидаларды сақтау ұсы-

нылады:
- басқа адамдардың бас киімдерін, киім-

дерін, аяқ киімдерін, тарақтарын, төсек-о-
рындарын пайдаланбаңыз; 

- қаңғыбас мысық пен иттерден аулақ бо-
лыңыз; 

-жануарлармен байланыста болғаннан 
кейін және құмсалғышта ойнағаннан кейін 
қолыңызды сабынмен мұқият жуыңыз;

- үнемі моншаға барыңыз немесе душ қа-
былдаңыз, бірақ санитариялық қағидаларға 
сәйкес профилактикалық дезинфекция 
жүргізілетін моншаларға, сауналарға, бас-
сейндерге, спорт залдарға ғана бару қажет 
екенін есте сақтаңыз.

Ауру анықталған кезде аурудың тара-
луын болдырмау үшін отбасы мүшелерін, 
сондай-ақ ол байланыста болған барлық 
адамдарды тексеру қажет. Егер теріде және 
бастың түкті бөлігінде кез келген бөртпе 
анықталса, диагнозды уақтылы анықтау 
және тиісті емдеуді тағайындау үшін меди-
циналық ұйымдардың дерматолог дәрігері-
не щұғыл түрде баруды ұсынамыз. 

      Ырғыз аудандық санитариялық-
эпидемиологиялық бақылау басқарма-

сының жетекші маманы 
Еңсегенова Валя Қалқабайқызы

Дерматомикоздар 

ЖАСТАР 
ОРТАЛЫҒЫ 

үздіктер 
қатарында

«Ырғыз-Торғай мемлекеттік табиғи резерваты» РММ-нің ұжымы осы 
мекеменің материалды техникалық бөлімінің  көлік жүргізушісі  

Серікбаев Нұрлыжанның анасы 
Бимаханова Айманкүл Әбдіқадірқызының

 қайтыс болуына орай отбасына мен  тума-туыстарына орны толмас 
қайғыларына ортақтасып көңіл айтады.

***
«Ақтөбе облысының білім басқармасы» мемлекеттік мекемесінің 

«Ырғыз ауданындағы психологиялық – педагогикалық түзеу кабинеті» 
коммуналдық мемлекеттік мекемесінің ұжымы аталған мекеме  меңге-

рушісі Малдыкулова Мейрамгүл Жанатқызының енесі
Бердалиева Мариямгүл Мағзұмқызының

қайтыс болуына байланысты отбасына, туған туыстарына қайғылары-
на ортақтасып көңіл айтады. 

“Айналайын” сөзімен мейірімін төккен, аяулы анамыз Бердалиева Мариямкүл Мағзұмқызы-
ның мезгілсіз өмірден өтуіне байланысты қайғымызға ортақтасып сүйеу болған ағайын-туыс, 
құда-жекжат, дос-жаранға, әріптестері мен көрші-көлемге әулетіміздің атынан алғысымызды 

білдіреміз. 
Таңқаевтар отбасы

Ырғыз ауылы

ТАҒАЙЫНДАУ

ТАҒАЙЫНДАУ

 “Қазақстан Республикасы 
Ауыл шаруашылығы министр-
лігі, Агроөнеркәсіптік кешен-
дегі мемлекеттік инспекция 
комитетінің Ақтөбе облыстық 
аумақтық инспекциясы” мем-
лекеттік мекемесінің басшысы 
А.Абтиевтің   №22-К бұйрығы 
негізінде Агроөнеркәсіптік 
кешендегі мемлекеттік ин-
спекция комитетінің Ырғыз 
аудандық аумақтық инспекци-

ясының басшысы лауазымына Төлепберген Нұрдәу-
лет Аралбайұлы ауысу тәртібімен тағайындалды. 

***
Н.А.Төлепберген 1996 жылы 22 тамызда Ақтөбе 

облысы, Ырғыз ауданы, Аманкөл ауылында дүниеге 
келген. Білімі жоғары. 

2014-2018 жылдары Батыс Қазақстан облысы, 
Орал қаласындағы Жәңгір хан атындағы Батыс Қа-
зақстан мемлекеттік аграрлық-техникалық универ-
ситетін бітірген.  Алғашқы еңбек жолын 2019 жылы 
ҚР АШМ АӨК МИК «Республикалық фитосанитария 
диагностика және болжамдар әдістемелік орталығы» 
РММ Хромтау аудандық филиалында герболог мама-
ны болып бастаған. 

2020-2021  жылдары ҚР АШМ АӨК МИК Ақтөбе 
қалалық аумақтық инспекциясының бас маманы - 
өсімдіктер карантині жөніндегі инспекторы болып қы-
змет атқарған. 

2021 жылдан бастап ҚР АШМ АӨК МИК Ырғыз 
аудандық аумақтық инспекциясының бас маманы - 
өсімдіктер қорғау және карантин жөніндегі инспекто-
ры қызметін атқарып келді. 

Отбасылы. 

Ақтөбе облысы-
ның білім басқарма-
сы Ырғыз ауданының 
білім бөлімінің бас-
шысы Д.Ысқақовтың 
06.01.2024 жылғы №01-
2 санды бұйрығымен 
ҚР Білім және ғылым 
министрінің 2012 жылғы 

21 ақпандағы №57 Бұйрығымен (өзгерісі ҚР 
Оқу-ағарту министрінің 24.12.2024 ж.№362 
және ҚР Премьер Министрінің орынбаса-
ры-Еңбек және халықты әлеуметтік қорғау ми-
нистрінің 24.12.2024 ж. №486 бірлескен бұй-
рықтарымен) бекітілген «Мемлекеттік білім 
беру ұйымдарының бірінші басшылары мен пе-
дагогтерін лауазымға тағайындау, лауазымнан 
босату қағидалары» 5 параграф 124 тармағы-
на сәйкес, 2024 жылғы «Білім саласындағы 
өзгерістердің 1000 көшбасшысы» жобасының 
аясында республикалық резервіне алынған 
үміткер Айтқұлова Ләззат Әкімжанқызы 2025 
жылдың 6 қаңтарынан бастап «Ақтөбе облысы-
ның білім басқармасы Ырғыз ауданының білім 
бөлімі» ММ «Т.Шонанұлы атындағы жалпы 
білім беретін орта мектебі коммуналдық мем-
лекеттік мекемесінің директоры лауазымына 
тағайындалды.

***
Л.Ә.Айтқұлова 1980 жылы 4 желтоқсанда 

Ақтөбе облысы, Ырғыз ауданы, Ырғыз ауылын-
да дүниеге келген, Білімі жоғары.

1999 жылы Ақтөбе қаласындағы А.Жұбанов 
атындағы музыкалық колледжін, 2005 жылы 
Ақтөбе мемлекеттік педагогикалық институтын 
«Екі шет тілі: ағылшын тілі» мамандығы бойын-
ша бітірген. 

Алғашқы еңбек жолымды Аманкөл ауылдық 
округі Нарқызыл орталау мектебінде ән-күй 
пәні мұғалімі болып бастаған.

 2001-2014 жылдар аралығында Ырғыз орта-
лау мектебінде, Ақтөбе қаласындағы №32 мек-
теп гимназиясында, Ырғыз орталау мектебін-
де, Ырғыз балалар өнер мектебінде мұғалім 
болып қызмет жасаған.

2014-2016 жылдары Құрылыс ауылы «Мәні» 
мәдениет үйінің директоры қызметін атқарды.  
2016-2021жылдары Ырғыз балалар өнер мек-
тебінде мұғалім және директордың уақытша 
міндетін атқарушы болып қызмет жасаған.  

2021-2023 жылдар аралығында Ырғыз №2 
жалпы білім беретін орта мектебінің директо-
ры болып қызмет жасады.  2023 жылдан осы 
уақытқа дейін Ырғыз №2 жалпы білім беретін 
орта мектебі директорының  оқу ісі жөніндегі 
орынбасары қызметін атқарып келді. 

ҚР Оқу ағарту министрлігінің 2023 жылы 
бастау алған «Білім берудегі өзгерістің 1000 
көшбасшысы» жобасының 2024 жылғы жеңім-
пазы және «Бірінші категориялы көшбасшы», 
сонымен қатар «Педагог сарапшы» дәрежесін-
дегі музыка пәнінің педагогы.

Отбасылы. Отбасында жолдасы және 3 ба-
ласы бар.

Аудан әкімінің 30 желтоқ-
сан 2024 жыл №391-ө өкімімен 
Ырғыз аудандық құрылыс, сәу-
лет, тұрғын үй-коммуналдық 
шаруашылығы, жолаушылар 
көлігі және автомобиль жолда-
ры бөлімінің басшысы қызметі-
не Бекеев Нұрберген Базар-
байұлы тағайындалды.

***
Н.Б.Бекеев  1990 жылы 15 

маусымда Ақтөбе облысы, 
Ойыл ауданы, Қараой ауылын-

да дүниеге келген. Білімі жоғары. 
2013 жылы Қ.Жұбанов атындағы Ақтөбе мемле-

кеттік университетінің, «Көлік, көлік техникасы және 
технологиялары» мамандығы бойынша, 2019 жылы 
С.Бәйішев атындағы университетті «Мемлекеттік 
және жергілікті басқару» мамандығы бойынша, 2024 
жылы Қазақстан Республикасы Президентінің жанын-
дағы мемлекеттік басқару академиясын бітірген. 

Еңбек жолын 22.01.2014 - 23.05.2016 жылдары 
«Ақтөбе облысының ауыл шаруашылығы басқарма-
сы» ММ штаттан тыс қызметкер-программисті болып 
бастап, 2016 жылдары облыстық энергетика және 
тұрғын-үй коммуналдық шаруашылығы басқармасы-
ның тұрғын-үй коммуналдық шаруашылығы бөлімінің 
инспекторы, жетекші маманы болған. 

2016-2018 жылдары облыстық энергетика және 
тұрғын-үй коммуналдық шаруашылығы басқармасы-
ның тұрғын-үй коммуналдық шаруашылығы бөлімінің 
жетекші маманы, бас маманы, 2019 - 2020 жылдары 
облыстық энергетика және тұрғын-үй коммуналдық 
шаруашылығы басқармасының энергетика және ком-
муналдық шаруашылық бөлімінің бас маманы, 2020 
– 2021 жылдары облыстық энергетика және тұрғын-үй 
коммуналдық шаруашылығы басқармасының энерге-
тика және коммуналдық шаруашылық бөлімі, облы-
стық энергетика және тұрғын-үй коммуналдық шару-
ашылығы басқармасының су ресурстары және сумен 
жабдықтау бөлімі және облыстық энергетика және 
тұрғын-үй коммуналдық шаруашылығы басқармасы-
ның энергетика және коммуналдық шаруашылығы 
бөлімдерінің басшысы қызметтерін атқарған.

2024 жылдың 31 шілдесінен – 31 желтоқсанға дей-
ін облыстық энергетика және тұрғын-үй коммуналдық 
шаруашылығы басқармасының отын-энергетика ке-
шені және коммуналдық сала бөлімінің басшысы қыз-
метін атқарып келді. 

Отбасылы. Отбасында жұбайы, 3 баласы бар.

Мемлекет басшысының Жарлығымен 2025 жыл 
Жұмысшы мамандықтарының жылы болып жарияланды

Үкімет жұмысшы мамандықтары-
ның жылына арналған іс-шаралар 

жоспарын бекітті

-Жұмысшы мамандықтарының 
жылын өткізу бойынша комиссия 
құрылды
-20 өңірдің барлығында өңірлік 
жоспарлар бекітілді
-13 министрлік салалық жоспарлар 
әзірледі

Кәсіптік бағдарлаудың жаңа 
тұжырымдамасы не береді?

-Барлық өңірлерде Жаңа маман-
дықтар атласы әзірленетін болады
-Мектептерде кәсіптік бағдар беру 
қызметі күшейтіледі
-Дұрыс мамандық таңдау үшін 
оқушылардың кәсіби диагностика-
мен толық қамтылуы қамтамасыз 
етіледі

Қандай жаңа жобалар жүзеге асы-
рылады?

-Астана қаласында Ұлттық құзірет-
тілік орталығын құру
-«TurkicSkills» кәсіби шеберлігінің 
бірінші чемпионатын өткізу

Бизнес реформаға қалай қатыса-
ды?

-518 кәсіпорын қазірдің өзінде 
колледждерге қолдау көрсетуде, 
мақсат-оны 4000-ға арттыру
-жұмыс берушілермен бірлесіп 2 
мың білім беру бағдарламасын 
әзірлеу
-1,5мың педагогтің өндіріс базасын-
да тағылымдамадан өтуі

Жұмысшы мамандықтарының 
жылы не үшін маңызды?

-2030 жылға қарай 403 мың жұмыс-
шы маман қажет болады
-болашақтың мамандықтары бойын

ша мамандар даярлау қажет
-қоғамда еңбекқорлық пен кәсібилік 
идеясын насихаттау өзекті

Техникалық және кәсіптік білім 
беру жүйесін қандай реформалар 

күтеді?
-колледждерді жан басына шаққан-
дағы қаржыландыруды 437 мың тең-
геден 912 мың теңгеге дейін арттыру
-270 колледждің материалдық-тех-
никалық базасын 2025-2027 жж. 
Жарақтандыру
-шетелдік серіктестердің қаты-
суымен 10 колледжді интернациона-
лизациялау

Жұмысшы мамандықтар 
жылынан не күтеміз?

-кәсіптік бағдар беру жұмысын ре-
формалау
-техникалық және кәсіптік білім беру 
жүйесін трансформациялау
-сапалы жұмыс орындарын құру



Заң және тәртіп 

Заң мен тәртіпке бағынған ел 
ғана қауіпсіз қоғам, құқықтық мем-
лекет қалыптастыра алады. Заңды 

сақтау – әділеттіліктің, теңдік пен 
тәртіптің кепілі.

Елімізде «Заң және тәртіп» қағи-
датын қалыптастыру маңызды 
рөл атқарады. Бұл – бәріне бірдей 
бұлжымас қағида. Заңның сақта-
луы, азаматтардың құқықтық са-
насы мен құқықтық мәдениетінің 
деңгейін арттыру – маңызды мін-
дет. Дамыған қоғам жүгенсіздікке, 
тәртіпсіздікке, бұзақылыққа жол 
бермейді. 

Мемлекет басшысы «Адал адам – 
Адал азамат – Адал табыс» атты 
Ұлттық құрылтайдың үшінші оты-
рысында ұлттың жаңа келбетін 
айқындайтын негізгі құндылықтар 
ретінде: «Тағы бір маңызды құн-
дылық, бұл – заң және тәртіп. Заң 
алдында бәрі бірдей. Бұл – баршаға 
ортақ мызғымас қағида. Мемлекет 
жүгенсіздікке, тәртіпсіздікке және 
бейберекеттікке ешқашан жол 
бермейді. Мұны әрбір азамат жете 
түсінуі тиіс. Барша азамат, барлық 
жерде, соның ішінде әлеуметтік 
желіде де заңды мүлтіксіз сақта-
уы керек. Заңға қайшы келетін, 
қоғамға іріткі салатын және аранда-
тушылық пиғылдағы кез келген әре-
кетке қатаң тиым салынады. Ел 
ішіндегі тәртіпке әрқайсымыз жау-
аптымыз», – деп атап көрсетуінің 
өзі мемлекетіміздегі тыныштықты 

және азаматтарымыздың қауіпсізді-
гін қамтамасыз етуге баса мән бе-
руін өте орынды айтылған талап 
деуге болады. 

Шынында заң мен тәртіп – мем-
лекет пен қоғам өміріндегі әділет-

тіліктің белгісі.
Даңқты қолбасшы Б.Момышұлы-

ның: «Тәртіпке бағынған құл бол-
майды», – дегеніндей, барлық ор-
тада әрбір азамат өзін әдепті, 
мәдениетті һәм тәртіпті ұстаса 
мемлекетте тыныштық орнап, 
істеген істе береке болып, адамдар 
арасында татулық орнайды. Ол 
үшін алдымен азаматтарымыздың 
құқықтық санасы мен құқықтық мә-
дениетін жаңа сапалық деңгейде кө-
теруіміз керек. 

Қазіргі қалыптасып отырған 
жағдайда көшедегі келеңсіздіктер 
мен ұсақ құқық бұзушылықтан 
бастап кез келген қылмыстық 
құқық бұзушылықтың қай түріне 
болмасын бүкіл қоғам болып ымы-
расыз күрес жүргізуді Президентіміз 
дер кезінде көтеріп отыр.

Осы бағытта мемлекет пен 
қоғам дамуының кепілі болып са-
налатын заң мен тәртіпті ба-
сты құндылық ретінде ұстанып, 
мемлекетімізде әділеттілік пен 
тұрақтылықты орнықтыруға әр 
азамат өз үлесін қосуға міндетті.

Заң мен тәртіпке бағынған ел 
ғана қауіпсіз қоғам, құқықтық мем-
лекет қалыптастыра алады. Заңды 
сақтау – әділеттіліктің, теңдік пен 
тәртіптің кепілі.

Конституциялық негіздегі «зайыр-
лылық» ұғымы мемлекеттің барлық са-
лаларында, оның ішінде дін саласында 
ашық және айқын саясат ұстанатынын, 
азаматтардың ар-ождан бостан-
дығын қамтамасыз ететінін, дін 
мен саясатты араластырмай-
тындығын білдіреді. Яғни зайы-
рлылық – дінсіздік немесе дінді 
терістеу емес, ол – мемлекет-
тің діни нормалармен емес, 
құқықтық қағидаттармен басқа-
рылуын білдіреді.

Дегенмен, діннің мемлекеттен 
бөлек болуы мемлекеттің діни қа-
тынастардың дамуына мүлдем бей-
жай болуы керек деген сөз емес. Зайы-
рлы мемелекетте діннің өзіндік орны бар. 
Дін мемлекеттен бөлінгенімен, халықтың 
болмысы мен тұрмыс-тіршілігінен бөлін-
бейді. Мемлекет пен діннің арасындағы 
байланыстар зайырлы және рухани-діни 
құндылықтардың арақатынасы негізінде 
орныққан.

Еліміз әрбір адамның діни сенім бо-
стандығы құқығын құрметтейтін демокра-
тиялық, зайырлы мемлекет. Азаматтар 
діни сеніміне қарамастан тең құқылы. 
Бұл көпұлтты, көпконфессиялы болуы-
мыздың басты жемісі.

Дін – мемлекеттік саясаттағы және 
қоғам азаматтарының рухани өмірі мен 
мәдениетіндегі маңызды факторлардың 
бірі. Ол тек сенім жүйесі емес, ол – өмір 
сүру мәнері, моральдық нормалар, қа-

р ы м - қ а -
т ы -

нас әдебі, р у х а н и 
қағидалар жүйесі.

Қазақстан Республикасының «Діни 
қызмет және діни бірлестіктер туралы» 
заңының 3-бабының 5-тармағында: 
«Азаматтардың дінге көзқарасына бай-
ланысты олардың азаматтық құқықтары-
ның бұзылуына, діни қызметіне заңсыз 
кедергі келтіруге немесе олардың діни 
сезімдерін қорлауға, қандай да бір дінді 
ұстанушылар қадір тұтатын заттарды, 
құрылыстар мен орындарды қорлауға 
жол берілмейді»,-деп атап көрсетілген.

Осы мақсатта мемлекеттік саясаттың 
басты құндылығы саяси тұрақтылықты 
қамтамасыз ету болғандықтан, жергілікті 
атқарушы органдардың негізгі жұмысы 

адамдар-
дың өмірін ж а й л ы 
және қауіпсіз, олардың құқықтары мен 
еркіндіктерін қамтамасыз етуге бағыт-
талған.

Сондықтан, мемлекеттің дін саласын-
дағы саясаты әрбір қазақстандық үшін 
түсінікті және айқын болуы қажет. Дін 
саласындағы басты басымдық – кез кел-
ген радикалды ағымдарға мүлдем төзбе-
ушілікті қалыптастыру, мемлекеттің зай-
ырлылық принциптерін нығайту болып 
табылады.

Қоғамның тұрақтылық сипаты мен 
деңгейі және оның саяси жүйесі құн-
дылық билігін қабылдау мен үйренуге не-
гізделеді. Егер қоғам олардан бас тартса, 
онда қоғамның саяси жүйесі тұрақсызда-
нады. Сондықтан саяси тұрақтылықтың 

бірі – діни толеранттылық.
Осылардың негізінде мемлекет зайы-

рлығының ең маңызды қырларының бірі 
– қоғамда рухани құндылықтардың да-

муына үлкен қолдау көрсететіндігі. Се-
бебі зайырлылық руханият ұғымының 
құрамына тек діннің ғана емес – өнер, 
ғылым, әдебиет, тіл, дәстүр, мораль, 

құқық және т.б. құндылықтар кіретіндігі 
дәлел.

Қорыта айтқанда, дін мен мемле-
кет байланыстары адам құқықтарын, 

соның ішінде ар-ождан бостандығы мен 
діни сенім еркіндігін құрметтеу және 

қорғау аясындағы мемлекет пен діннің 
өзара ықпалдасуы деуге болады. Де-
мек, біздің қоғамымыз үшін адамның діни 
сенімі мен құқығын қорғауға және сақта-
уға жауап бере алатын дін мен мемлекет 
қарым-қатынасын нығайтуға оң ықпал 
ету басты міндет болып табылады.

Көпконфессиялы Қазақстан үшін 
тұрақтылықты сақтаудың жалғыз жолы 
– зайырлы мемлекет. Мұндай мемле-
кеттің принциптері діндерді сақтанды-
руға және оны пайдалана отырып сана-
ны алдап-арбауға жол бермейді. Яғни, 
қоғамдағы тыныштық пен татулықтың та-
пжылмас тірегі – зайырлылық деп толық 
негізде атап көрсете аламыз.

Г.БЕКЖАН, Түркістан облысы дін 
істері басқармасы 

«Дін мәселелерін зерттеу орталығы» 
КММ-нің  теолог  маманы

Жыландай жылжып кірген жаңа жыл-
мен бірге табалдырығымыздан жақ-
сылық кірсін, ағайын!

Жыл жаңа, ел жаңа, заман жаңа 
уақытта бұқара мен қоғамның жү-
гін жеңілдетуге  жылдар бойы жанын 
сала қызмет етіп келе жатқан төл ба-
сылымдарыңыз – «Ырғыз» газетімен 
тағы қауыштыңыздар!

Тегермеші тоқтамайтын дөңгеленген 
дүниеде өзгеріс көп, даму шапшаң, қауіп 
мол, арпалыс аз емес... Қоғам дамуына 
өз хал-қадірінше үн қосып келе жатқан 
әріптес-журналистеріміз де жылнама 
көшінен қалмайды.

Бірқатар жыл өзге салаларда шыңда-
ла-сынала жүріп, маған да 20 жыл бұрын 
аудан орталығында еңбек жолымды 
бастаған қадірлі «Ырғыз» редакциясы-
на жыл басында қайта қызметке келу-
дің сәті туды... Журналист, тілші ретінде 
қалың оқырманмен қауышқаныма қуа-
ныштымын! «Ырғызбен» бірге болайық, 
бауырлар!

Жыл басында бөлісетін бірқатар 
мақсатымыз да жоқ емес... Сіз бен Біз 
болып газетіміздің көркемдік талғам-са-
пасын, рухани-әдеби мазмұнын, ақпа-
раттық талдау бағытын дамытсақ игі 
іс болар еді! Ол үшін оқырман мен га-
зет арасындағы алтын арқау көпірдің 
құрылысын қатайту, бұрылысын бекем-
деу жұмыстары тұр. Ақпараттар ағыны 
көз ілеспес жылдамдықпен дамыған 
заманда газет, кітап оқу деңгейі кемшін-
дегені жасырын емес... Дегенмен, бұдан 
«Ырғыз» газетінің оқырмандары мүлде 

жоқ деген түсінік қалыптаспауы керек. 
Қазірде 1200-ге жуық оқырманы бар ау-
данымыздың айна-басылымына жазылу 
жалғаса бермек... 

Гаджет пен смартфонның сұранысы 
мол заманда ұрпағымыздың жаны мен 
дені саулығын ойлау – өте маңызды іс. 
Баршамызды осы маңызды мәселе де 
ойландыра жүрсе... 

Ұлттық құндылықтарды ұлықтасақ, 
тарихымызды тұгендесек, қоғамның 
сыры кеткен тұстарын сауатты сынай 
білсек, қарапайым еңбек адамын дәріп-
тесек, жақсылық жаңалықтарды жарыса 
жарнамаласақ деймін. Осы орайда, га-
зет жоспары бағытында «Айтпаса сөздің 
атасы өлер», «Тыңдалмаған сөз жетім», 
«Ел ішіндегі еңбеккер», «Тасадағы та-
ланттар», «Темір тәртіп», «Телефонға 
телміруде талайлар» сияқты т,б. көпте-
ген тақырыптық айдарлар ашсақ деген 
ойдамыз. Осындай бастамаларымызға 
өзіндік ой-пікірлеріңізді қосып, газетпен 
үндесуге шақырамыз!  Жалпы жыл ба-
сында жүйелі жоспарымыз аз емес, ал-
дағыны АЛЛА біледі, ағайын...  

Газет беделін өсіру, аясын кеңейту, 
келбетін көркейту, бұқарамен байланы-
сын нығайту жұмыстарында ырғыздық 
оқырмандарымыз жыл барысында біз-
бен бірге болады деген сенім зор, Сіз-
дерге оқырман! Жазарымыз көп, айта-
рымыз мол болсын, жерлестер!

Руслан Жарқынұлы ҰЗАҚБАЕВ,
газет тілшісі, 

ҚР Журналистер Одағыны мүшесі.

АССАЛАУМАҒАЛЕЙКУМ,  
ОЙЛЫ ОҚЫРМАН !!!

Тыныштық кепілі – заң мен 
тәртіп

Сөз басы...
2024 жылдың 17 желтоқсанында Қызылорда қала-

сында Темірбек Жүргенов атамыздың 1925 жылы жарық 
көрген «Терме» жинағының және Тұрмағанбет Ізтілеуов 
атамыздың Фирдоусидің «Шахнамасының» қазақ тіліне 
аударылып, жарық көруінің 100 жылдығына орай өтетін 
республикалық жыршылар байқауына құрметті қонақ 
ретінде шақырылған біздер – яғни, Қазақстанның Құр-
метті журналисі Рахымжан Өтеміс, Ырғыз аудандық ішкі 
саясат бөлімінің басшысы Мейірхан Әттиев, көлік тізгін-
шіміз Алтынбек Жақыпов және осы жолдардың авторы 
Серғали Қоблашов болып жолға шықтық... 

Ел «Перекресток» атап кеткен тоғыз жолдың тора-
бынан Арал бағытына қарай бұрылып жол тартқаны-
мызда қай бағытқа сапар шексек те тілекшіміздей бо-
лып көкке бой созған Бөкенбай шоқысы оң сапар тілеп 
тұрғандай күй кешкенбіз..

Туған өлке секілдеген тұғыры,
Аялайтын Ырғызымның қыз-ұлы.
Бізге қымбат жәдігері бабамның,

Секілді бір аманаты, жүзігі!

Бір кездері Темірбектей асыл азамат дүниеге келген 
топырақтың сәлемшісі ретінде Ақмешітке жол тартқан 
біздер осы бір жүктелген міндетті ел аманатындай арқа-
лап, бір-бірімізге сәтті сапар тіледік.

Жол бойында...
Он-он бес шақырымнан кейін оң жағымызда «Тояш» 

бөгетінен бұрылар жерде «Жаманшың» жол белгісі тұр. 
Осы жерде оқырманға айта кеткеннің еш зияны жоқ, 
миллион жыл бұрын метеорит түскен осынау ғажап 
жердің де біздің Ырғызымыздың аумағында екені де біз-
ге мақтаныш сыйлайды. Мұны бүкіл әлем біледі және 
көптеген туристер осы жерге өз беттерінше келіп-кетіп 
жатады. Шіркін, туристік маршрут жасап, бүкіл жағдай-
ды жасайтын бір азамат қолға алар күн қашан туар екен 
дейсің де қоясың...

Жалаулы...
70-80 шақырым жүргенде Жалаулыдан өтеміз. Жол-

дың сол жағындағы көлтабанды жерді «Мелдекөл» деп 
атайды. Кезінде үлкен көл болғаны соншалық көлді ай-
нала 200-300 үйдің орындары әлі бар екен. Жолдан 3-4 
шақырым жерде ашық күндегі тастан соғылған ғажай-
ып мешіт-мазар Матығұл мазары көрініп тұрады. Негізі 
бұл жерді Ақкиіз руының мыңға жуық түтіні мекен еткен 
бұрында. Ал Жалаулының орнында қаншама құрылыс 
орындары шөгінді болып жатыр. Алыста Қосмұрын 
шыңы мұнартып тұр. Әрине, мен машина артында үн-
сіз қалғымай, сапар барысынан азды-көпті мәлімет бере 
кеткенді жөн көрдім. Аралмен екі ортадағы 200 км-дей 
жерді «Долина смертти» деп атағанымен қазіргі жолдың 
талапқа сай келмесе де, жүруге боларлықтай дәрежесі 
уақыт қиындығын сездірген жоқ...

Ойға салды құлан дала, түз мені,
Елес беріп түйелі көш тізбегі.

Жаутаң-жаутаң көз саламыз қиырға,
Қап кеткендей бабамыздың іздері...

Сол қанатымызда Арал қаласы қалып барады. Бір 
кездері үлкен-үлкен кемелерімен Барсакелмес-Воз-
рождение аралдарымен атағы шыққан алыстарға кеткен 
кешегі қиын жылдары құлай жаздап қайта бой көтерген 
Арал ғой бұл!..

Осыдан екі жыл бұрын Аралдағы ескі порттағы кеме-
лердің үстінде қиырға көз тастап шығарған жүрекжарды 
жырым бар еді, реті түсіп тұрғанда соны сіздерге жол-

дадым...

Замандасым буырыл мұртты күн сіңген,
Тұрғандай-ау мұңға батып құр сүлдең.
Былай дерме ең сұрақ қойсам егерде,

Кейіпіңмен сағынышты күрсінген.

Кәрі теңіз ой-санамда тулаған, 
Шағалаңды сағындым мен шулаған.

Мен туғанда сенің тұзды суыңа,
Шаранасын, шақалағын жуды анам.

Толқыныңмен бесігімді тербелгем,
Менің жаным айдыныңда емделген.
Бала күннен соған ғашық болмасам,

О, дариа, сағыныштан шөлдер ме ме?

Ізім қалған құмды жиек қайраңда,
Сағынышым, сен құсаға айналма.

Қуанушы ем әке айдыннан оралып,
Қарт қыраным кең құшағын жайғанда!

Теңіз исі сіңген қоңыр мойынға,
Тұмсығымды төсегенім ойымда.

Күсті алақан арқамыздан қағатын,
Ұқсайтұғын қаттылығы шойынға!..

Балығына көзім тоймай тулаған,
Белін қанша бейнетпенен буды анам.

Іштей айттым мен жандарға лағынет,
Полигон қып көк теңізді улаған!

Көтеріліп көне кеме бортына,
О, қаншама сапар шекті өр тұлға.
Қақ жарылған күміс судың дауысы,
Ұқсаушы еді анам таққан шолпыға!

Неге, неге киелім-ау, шегіндің,
Байлығы мен берекесі ең елімнің.

Менің көңілім секілденеді орнында,
Қарауытқан теңіз орны, шөгіндің!..

Сол жолы кеме үстінде қатар тұрған аралдық заман-
дасым да осылай үнсіз тебіренген шығар-ау!

Қазалыдан өткенде...
Әсілінде, Қазалы біздің елдің көңіліне өте жақын. 

Арал мен екі ортадағы құмды даламен біздің аталары-
мыз қыс айында құм ішімен Сырдың қалың қамысын ма-
лына қыстай азық, әрі ық-пана ретінде жайлаған.

Темірбек Жүргеновтің әкесі Қара би ауқатты адам 
болған. Жазда сонау Нұра жері арқылы Торғай өзенін-
дегі Уәлі өткелі арқылы Басықара-Қарсақбасыға дейін 
жетіп жайлаған. Темірбек атамыз сол Басықарада дүни-
еге келген. Мен Қазалы жеріндегі атақты Бегім сұлуға 
мекен болып, Қорқыттай бабамыз топырағында тәй 
басқан ежелгі Жанкент қаласының ескі қорғандарына 
шығып жыр толғағам. Қызылорда жері қаншама ескі қа-
лаларды қойнауына жасырған киелі мекен ғой, шіркін!.. 
Мен осындай ойлардың шырмауында келе жатып, үнсіз 
алыстарға көз салған Рахымжан ақын не ойлап келеді 
екен деп те қарап қоямын...

Қармақшы өлкесінде...
Біз Қармақшы ауданының аумағына кіргенімізде Бай-

қоңырға жетпей Ақсуат деген ауылға бұрылатын жол 
белгісі бар. Міне, осы жерден 10-15 шақырым Кеңтүп 
деген жерде Алматұлы Самыраттың үлкен үй тамы бар. 
Бір сапарымызда басына барып құран бағыштаған едік...

Бабалар-ай, сөзің қылыш, сертің нық,
Далаң сынды аңсағаның еркіндік.

Байқоңырды мың жыл бұрын болжап-ақ,
Деп атаған сен-сенбегін  «Жеркіндік»!..  

Байқоңырдың тұсынан өткенде осылай бір ой толға-
дым...

Қармақшының аймағында қазақтың небір киелі-қаси-
етті мекендері жатыр. Әрине, біз жолсапарда бәрін айта 
алмаймыз. Бір ғана Қорқыт бабаға аранап соғылған мо-
нумалды  кешеннің өзі неге тұрады. Қаншама саяхатшы-

лар бұл жерге ат тізгінін тартпай өтпейді. Біз де асықпай 
аралап, тамашаладық, сүгіретке түстік. Негізінде Қорқыт 
баба қорымы Сырдың жағасында бертінге дейін, яғни 
Сырдарияның жаға-жарқабағын су шайып барлық ма-
зарлар су арнасының құрдымына жұтылып жоқ бол-
ды, әттең... Менде 1956 жылғы сол қорымның сүгіреті 
бар. Жосалының орталығында Қармақшы ата кесенесі 
болған...

Қызылорда-Ақмешіт...
Біздің көлігіміз кеш алды Қазақстанның екінші астана-

сы болған Қызылордаға, яғни патшалы Ресей кезіндегі 
атауы Ақмешітке келіп кірді. Қызылорда көшелері өте 
тап-таза, заманауи үйлері өте келісті қала екен. Біздің 
осы Қызылордаға келуімізге себепші болған Темірбек 
Жүргенов атындағы қордың президенті, жасы 85-ке кел-
ген абыз ақсақал, танымал жазушы Сәпен Аңсат ағамы-
здың арнайы адамдары қарсы алып қала ортасындағы 
«Шаңырақ» мейрамханасына орналастырды. Аздан 
соң Сәпен ағаның өзі күтіп отырған мейрамханаға ба-
рып, ағамен қауыштық. Сәпен ағамен Ырғызға келген 
сапарында Шахин Аққанат ініміздің үйінде Рахымжан 
екеуміз сұхбаттасып, терең біліміне, ақсақалдық дегдар 
келбетіне риза болған едік... Міне, бүгін киелі Қызылор-
да жерінде де сұхбат жүргізудің сәті түсті. Темірбек аға-
ны насихаттауда үлкен еңбек жасаған ағамызға ыстық 
тілектерімізді арнадық.

 
Жыршылар байқауы...

Ертеңіне біздер Ақанасері ағамыз бастаған Әйтеке би 
ауданынан келген делегациямен бірге «Достық» сарай-
ына келіп арнайы орындарға жайғастық. Отыздан астам 
республиканың әр түкпірінен келген дүлділ термешілер 
бес сағат бойы құлақ құрышын қандыра өнер көрсетті. 
Төрешілер алқасында Сәпен Аңсат, атақты Алмас Ал-
матов, Ұлжан Байбосыновалар отырды. Жүлдегерлер 
анықталып, ақтөбелік Демеу жырау 750 мың теңгелік 
екінші орынды жеңіп алды.

Кеште Сәпен ағамыз қор атынан 150 адамға қонаға-
сы берді. Жасы ұлғайғандығын айтып, қор президенттігі 
басшылығын Әмір есімді азаматқа тапсырды.  Қызылор-
даның абыз ақсақалының еңбегіне біз де сүйсініп, аудан 
атынан алғысымыз бен бағалы сыйлығымызды тапсы-
рдық. Ағаның қолынан «Болмыс» атты кітабын алдық. 

Алмас аға үйінде...
Кешкі мейрамханадан соң Әйтеке би мен Ырғыз ау-

данынан келген біздерді атақты жырау Алмас Алматов 
өз шаңырағына қонаққа шақырды. Ағаның өзі түнгі Қы-
зылорданы аралатып, қалада бой көтерген әрбір әсем 
ғимараттың салыну тарихын өз қаласына деген ыстық 
ықыласпен жеткізді...

Жалпы, мен талай алқалы топтарда болып жүрсем 
де дәл Алмас Алматовтай әңгіме шерткен қазақты көр-
меппін. Не деген дегдар болмыс, не деген шешендік 
десеңізші!?. Рахымжан айтпақшы, тіпті әңгімесінің ара-
сына сыналап та кіре алмадық. Рекеңнен бір жасқа кіші, 
менен бір жасқа үлкен Алмас ағаның болмысын мойын-
дап арнап төмендегідей жыр жазып кеткенмін...

Аға, тағы әңгімеңді жалғашы...
Терең сана, орамды ойдың ордасы,

Аға, тағы әңгімеңді жалғашы.
Өн бойымды тебірентер бір ғажап,

Секілді бір сұлу Сырдың арнасы!
Тына қалар қамыс пенен тал басы,

Аға, тағы әңгімеңді жалғашы.
Қыран болсаң қияларға жол салар,

Белгілі, аға, қанатыңның талмасы...
Бұйырыпты сіздің үйден төр басы,

Аға, тағы әңгімеңді жалғашы,
Бабалардың болмысындай – жыраулардың сарқыты,

Аман жүрші, Қазағымның Алмасы!!!

Осындай ғибратты сапарға себепші болған Темірбек 
Жүргенов атамыздың әруағы қолдап, менікі-сенікі деп 
таласпайтын тұлғаның даңқы асқақтап, есімі ардақтала 
берсін!

Серғали Қоблашов,
ақын-өлкетанушы

Ырғыз-Қызылорда-Ырғыз.

Қызылорда сапарыҚызылорда сапары


